
Ներածություն 

  Կրտսեր դպրոցականի դատողական խոսքի զարգացման գործում մեծ դեր և 

հնարավորություններ են վերապահված մայրենիի գործընթացին, հատկապես մայրենիի 

դասագրքերում ընդգրկված ժողովրդական մանրապատումների ուսումնասիրմանը։ 

Մեծ է ժողովրդական առածների ու ասացվածքների ճանաչողական  արժեքը: 

Առածները հիմնավոր և հարուստ նյութ  են տալիս ժողովրդի պատմությունն իմանալու 

համար` ընդհանրացնելով նրա հարուստ կենսափորձը: Դարերի ընթացքում առածներն ու 

ասացվածքները հանդիսացել են խթանիչ ուժ, որոնցով առաջնորդվել են ժողովրդական  

խավերը: Անփոխարինելի է առածների և ասացվածքների պատմաճանաչողական, 

դաստիարակչական և գեղարվեստական նշանակությունը: Իրենց գաղափարական 

պայքարում առածներին ու ասացվածքներին մեծ տեղ են տվել աշխարի բոլոր նշանավոր 

գրողները` բարձր գնահատելով դրանց դերն ու նշանակությունը: 

Թեմայի արդիականությունը պայմանավորված է նրանով, որ կրտսեր 

դպրոցականներն ուսուցման գործընթացում ավելի հեշտությամբ կառուցում են 

նկարագրական կամ պատմողական խոսք, իսկ դատողական խոսքն ավելի դժվարությամբ են 

ստեղծում։ Ժողովրդական մանրապատումներից առածներն ու ասացվածքները կարող են 

նպաստել դատողական խոսք կառուցելու կարողությունների ձևավորմանը։ 

Հետազոտության նպատակն է մշակել առածների ու ասացվածքների ուսումնասիրման 

այնպիսի մեթոդական համակարգ, որը կնպաստի կրտսեր դպրոցականների  դատողական 

խոսք կառուցելու կարողությունների ձևավորմանը։ 

Հետազոտության  նպատակից   բխող խնդիրները․  

1.Ուսումնասիրել ավարտական աշխատանքի հիմնախնդրի վերաբերյալ հայ և 

արտասահմանյան մասնագիտական գրականություն։ 

2.Ուսումնասիրել  առածների ու ասացվածքների ընդգրկվածությունը մայրենիի 

դասագրքերում։ 

3. Բացահայտել առածների և ասացվածքների դերը որպես բնագրի գաղափարի 

ընկալման միջոց:  

4.Մշակել վարժությունների համակարգ առած-ասացվածքների միջոցով ձևավորելու 

կրտսեր դպրոցականների դատողական խոսք կառուցելու կարողությունը։  

       Իրականացման մեթոդները․  

 հիմնախնդրին վերաբերող մեթոդական գրականության ուսումնասիրում, 

 առարկայական չափորոշիչների և մայրենիի թեմատիկ պլանավորումների 

վերլուծություն,  

 դիտում, զրույցներ ուսուցիչների ու աշակերտների հետ, 

  դասերի վարում, 

  մանկավարժական փորձարարություն,  

     Ուսումնագիտական բազա։ Մեր մանկավարժական պրակտիկան և հատուկ նպատակով 

կազմակերպված ուսումնասիրություններն իրականացվել են Արմավիրի մարզի 

Սարդարապատ գյուղի հիմնական դպրոցում՝ մեր աշխատանքային գործունեության 

ընթացքում։ 

ԳԼՈՒԽ 1 

ԿՐՏՍԵՐ ԴՊՐՈՑԱԿԱՆՆԵՐԻ ԱՐԺԵՀԱՄԱԿԱՐԳԻ ՁևԱՎՈՐՈՒՄԸ ՈՐՊԵՍ 

ՄԱՅՐԵՆԻԻ ԴԱՍԻ ԱՆՀՐԱԺԵՇՏ ԲԱՂԱԴՐԻՉ 

1․ 1․  Ժողովրդական մանրապատումները որպես գրական արժեք. տեղն ու դերը մայրենիի 

դասագրքերում 

Ժողովրդական բանաhյուսությունը շատ հին ծագում ունի: Այն դարերով պահպանվել 

և բանավոր, փոխանցվել է սերնդից սերունդ: Ժողովրդական բանահյուսության մեջ շատ 

պատկերավոր ներկայացված են ժողովրդի կյանքը, նրա աշխարհայացքը, գեղագիտական 

ընկալումները: Այն կապված է կյանքի ու կենցաղի բազմաթիվ բնագավառների հետ և ունի 

գեղարվեստական մեծ  արժեք:  

Շատ բազմազան են ժողովրդական բանահյուսության տեսակները՝ էպոս, հեքիաթ, 

առակ, մանրապատում ստեղծագործություններ՝ հանելուկ, ասացվածք, առած, շուտասելուկ 

ու սուտասելուկ, խաղիկ և այլն: Այս ժանրերից յուրաքանչյուրն ունի իր բովանդակության, 

կառուցվածքի և պատկերավորման բավական կայուն յուրահատկություններ, որոնք մշակվել 

են և դարձել մեծ ընդհանրացումների հիմք:  

Ժողովրդական մանրապատումների հեղինակը ժողովուրդն է, որ ստեղծել է բանավոր 

անգիր ստեղծագործությունների ամբողջություն՝ ներկայացնելով իր կյանքի ու անցած 

ճանապարհի առավել կարևոր դեպքերն ու իրադարձությունները, իր պատկերացումներն ու 

ըմբռնումները շրջապատող աշխարհի, բնության մասին։ 

Դրանք ամփոփում են ժողովրդի կենսափորձը, ինքնությունը, իմաստնությունը և 

հսկայական դեր են կատարում արժեհամակարգի ձևավորման առումով: Աշակերտների մեջ 

ուսման հանդեպ հետաքրքրություն և սեր առաջացնելու, նրանց համագործակցության մղելու 

համար ուսուցիչը պետք է քաջատեղյակ լինի ժողովրդական մանրապատում 

ստեղծագործություններին առած, ասացվածք, հանելուկ և այլն,  ունենա ասույթների, 

թևավոր խոսքերի հարուստ պաշար և դրանք մեկնաբանելու կարողություն։  

 Մայրենիի գրեթե յուրաքանչյուր դասի հետ կարելի է մատուցել ժողովրդական այդ 

պարզ, հակիրճ, բայց բովանդակալից ստեղծագործությունները՝ կապելով դասի հիմնական 

թեմայի հետ՝ որպես լրացուցիչ նյութեր։ Դրանք  պարզաբանում, առավել ցայտուն են 

դարձնում հիմնական բնագրի որևէ կողմը կամ խորացնում ու ամբողջացնում դրանց 

գլխավոր միտքը։  

   

Մանրապատումները փոքրածավալ ստեղծագործություններ են, որոնք չունեն 

ամբողջական սյուժե, գործողությունների ընթացք և մանրամասն բնութագրվող կերպարներ»: 

Դրանք մեծ մասամբ տրված են որպես լրացուցիչ նյութեր, որոնք բացահայտում կամ 

պարզաբանում են բնագրի հիմնական կամ գլխավոր միտքը: Աշակերտներին պետք է 

սովորեցնել գործնականորեն դրանք տարբերել իրարից, վերլուծել ըստ բովանդակության, 

անգիր սովորել և օգտագործել խոսքի մեջ։ Մանրապատումները իրենց բովանդակությամբ 

խիստ հակիրճ ձևով մայրենի լեզվի և հայերեն մտածողության վառ օրինակներ են: Ոչ մի այլ 

բանով ավելի լավ, քան ժողովրդական մանրապատումների միջոցով, հնարավոր չէ 

երեխաների մտածողության վրա ազդել, նրանց դատողական խոսքը զարգացնել։ 

Ժողովրդական մանրապատումներում արտացոլված է ժողովրդի կյանքը իր սքանչելի և 

հետաքրքիր առանձնահատկություններով: Նրանցում արտացոլված են ժողովրդի կյանքի և 

կենցաղի բոլոր կողմերը, հասարակական կյանքի երևույթները՝ չարն ու վատը, բարին ու 

լավը:   

Առածները  չհնացող գրական տեսակներից են, որոնք օգնում են առավել ընկալելի, 

առավել ճշգրիտ արտահայտել միտքը: Առածներին հատուկ են խոսքի պարզությունը և քիչ 

խոսքով շատ բան ասելու յուրօրինակ տեսակը: Դրանք փոքր ծավալի գեղարվեստական և 

պատկերավոր ասույթներ են, որոնց հատուկ է փոխաբերական իմաստը: Առածը խրատական 

բնույթ ունեցող, իմաստալից համառոտ խոսք է, որում արտահայտվում է ժողովրդական 

կենսափորձը: 

Ասացվածքները ժողովրդական փիլիսոփայական ժանրի ստեղծագոծություններ են: 

Կյանքի որևէ երևույթ բնորոշվում է դիպուկ և հակիրճ խոսքով: Ասացվածքը առածից 

տարբերվում է նրանով, որ միտքն արտահայտում է ուղղակի, առանց միջնորդավորման, 

առանց այլաբանության: Ասացվածքը ժողովրդական կարճ և հասկանալի բանավոր 

մանրապատում է, որը հակիրճ բնութագրում է կյանքի տարբեր երևույթներ: Ասացվածքների 

միջոցով արտահայտվում է ժողովրդի տեսակետը, նրա հայացքները հարաբերությունների, 

մարդու լավագույն կոչման և այլ հարցերի վերաբերյալ:  Ասացվածքներ կան գրեթե բոլոր 

ժողովուրդների բանահյուսության մեջ: Դրանք մարդուն դաստիարակելու լավագույն 

պատվիրաններն են: 

1.2․   Առածների և ասացվածքների ուսումանսիրումը որպես բնագրի գաղափարի ընկալման 

միջոց: 

 

Առածներն ու ասացվածքները  պատրաստի լեզվական միավորներ են, որոնք ստեղծվել են 

դարերի ընթացքում, հարյուրամյակներ շարունակ ժողովրդի մտածողության մեջ ու նրա 

շուրթերին հղկվել և ինչ-որ չափով  մշակվել, կայունացել ու բյուրեղացել են։  

  Առածները պատկերավոր այլաբանություններ են, ժողովրդական մանրապատում 

ստեղծագործության տեսակներից մեկը,  փոքր ծավալի բանահյուսական գրական տեսակ, 

պարզ ու պատկերավոր, խրատական բնույթ ունեցող իմաստալից ասույթ, որ ունեն ուղղակի 

և փոխաբերական իմաստ։ Կյանքի յուրաքանչյուր երևույթ նրանում բնութագրվում է 

սրամտորեն ։ Առածները վերաբերում են մարդկային հարաբերություններին, ներկայացնում 

են ժողովրդի հոգեբանությունը, մտածողությունն ու աշխարհայացքը, բարոյական 

չափանիշները, ազգային առանձնահատկությունները, սովորույթները, հավատալիքները և 

այլն։ 

Առածների ու ասացվածքների համար որոշ չափով նյութ է տվել նաև գրականությունը, 

որտեղից խրատական, բարոյախոսական և այլ կարգի թևավոր արտահայտություններ 

տարբեր ճանապարհներով անցել են ժողովրդին։ 

Օրինակ՝ Արջն իր ահից կգոռա հայկական առածը ծագել է խոր հնադարում, 

հիշատակվում է նաև Եղիշեի պատմության մեջ  և նշանակում է, թե մարդը օրհասի 

ժամանակ դրսևորում է իր ներքին բոլոր ուժերը։ 

Ստեղծվելով հնագույն ժամանակներում՝ այսօր էլ առածը պահպանում է իր գործնական 

նշանակությունը և լայն կիրառություն ունի կենդանի խոսքում. օգնում է  առավել ընկալելի, 

առավել ճշգրիտ արտահայտել միտքը։ 

Առածները քիչ բառերով մեծ բովանդակություն են հաղորդում, ունեն ճանաչողական և 

դաստիարակչական մեծ արժեք, ինչպես՝  Ով ալարի, ոչ դալարի։ Տաշած քարը գետնին չի 

մնա։ Անվախը մեկ անգամ է մեռնում, վախկոտը՝ հազար։ Ուրիշի համար փոս փորողը ինքն է 

ընկնում մեջը։ Լավություն արա, ջու՛րը գցիր և այլն։1 

  Առածներն ունեն երկու կողմ․ արտաքին` գրական-գեղարվեստական և ներքին` 

բարոյախրատական։ Այստեղից հետևում է, որ յուրաքանչյուր առած արտահայտում է երկու 

իմաստ` ուղղակի և անուղղակի կամ` այլաբանական։ Օրինակ՝ «Գայլի մահը ոչ ոքի չի 

վշտացնում»  առածի իմաստը պիտի հասկանալ ոչ միայն ուղիղ իմաստով, այլև 

փոխաբերական․ գայլի նման ագահ, ընչաքաղց մարդկանց ոչ ոք չի հարգում կամ մահը 

սգում։ Նույն ձևով և՝ Արջն անտառից խռովել է, անտառը խաբար չունի։ Անտառն առանց 

գայլի չի լինի։ Գայլն ընկավ ոչխարի մեջը, վա՜յ մեկի տիրոջը2 և այլ առածների մեջ պիտի 

փնտրել նաև այլաբանական իմաստներ։ 

                                                           
1  Ղանալանյան Ա. Տ., Առածանի, ԳԱ հրատ., Եր., 1960։ 

2 Ղանալանյան Ա. Տ., Առածանի, ԳԱ հրատ., Եր., 1960։ 

Այլաբանական իմաստներ ունեն նաև՝ Կուժ, քեզ ասեմ, կուլա, դու լսիր։ Գեղ կանգնի, 

գերան կկոտրի։ Պտուղը ծառից հեռու չի ընկնի։ Ջուրն իր ճամփան կգտնի։   Շան բնի կողքին 

աղվես չի ապրի։ Ածան հավը կչկչան է լինում։ Աղվեսն իր պոչն է վկա բերում։  Արջը յոթ երգ 

գիտի, յոթն էլ տանձի մասին  և այլն։ 

Առածներով  հարուստ են մանկական բանաստեղծությունները, պատմվածքներն ու 

հեքիաթները, ուստի ճիշտ ու տեղին մեջբերված առածը ուսուցչի խոսքը դարձնում է 

կենդանի՝ ստեղծելով աշխույժ զրույցի համար նպաստավոր մթնոլորտ ոչ միայն 

աշակերտների, այլև մեծահասակ ու փորձառու ունկնդիրների միջավայրում։  

    Առածները աշակերտի մոտ կարող են դաստիարակել  աշխատասիրություն,  

միասնություն, հայրենասիրություն և այլ հատկանիշներ։ 

Ասացվածքը ժողովրդական բանավոր ստեղծագործության տեսակներից է, որը սեղմ ու 

արտահայտիչ ձևով բնութագրում է կյանքի այս կամ այն երևույթը։ Ասացվածքը  և առածն 

ունեն ընդհանրություններ․ երկուսն էլ խիստ համառոտ իմաստուն մտքեր ու 

դատողություններ են։ Ասացվածքները տարբերվում են առածներից նրանով, որ  ունեն միայն 

ուղղակի իմաստ՝ առանց այլաբանական հնարների ու փոխաբերական պատկերների։ 

Օրինակ՝Համեստությունը զարդարում է մարդուն։ Քանի լեզու գիտես, այնքան մարդ ես։ 

Աշխատանքը ազնվացնում է մարդուն և այլն։  

Ասացվածքներում արտահայտվել են ժողովրդի կենսափիլիսոփայությունը, նրա 

ըմբռնումներն ու պատկերացումները կյանքի տարաբնույթ հարցերի, մարդկային 

հարաբերությունների,  ազգային արժեքների և այլ հարցերի մասին։  Լինում են հիմնականում 

խրատական-դաստիարակչական բովանդակության։ Օրինակ՝ Մոտիկ հարևանը հեռու 

բարեկամից լավ է։ Հասկացողին մին ասա, չհասկացողին՝ հազար ու մին։ Թոկի երկարն է 

լավ, խոսքի կարճը։ ժամանակը ոսկի է։ Համբերությունը կյանք է։ Քեֆ անողին քեֆ չի պակսի։ 

Թրի կտրածը կլավանա, լեզվի կտրածը չի լավանա։ Աշխարհի շինողն ու քանդողը լեզուն է։ 

Աչքը տեսածից կվախենա և այլն։ 

Ասացվածքներն իրենց հետ  բերում են ժողովրդական ոգի և գործածվում են առտնին, 

մտերմիկ խոսքում։  Օրինակ՝ «Այսօրվա գործը վաղվան  մի թողնիր»  ասացվածքը, որ կա 

գրեթե բոլոր ժողովուրդների բանահյուսության մեջ, հասկացվում է որպես իմաստուն 

խորհուրդ, մարդու մեջ աշխատասիրություն դաստիարակելու լավագույն պատվիրան։ 

     Թե՛ առածները, թե՛ ասացվածքները խոր իմաստ ունեցող խրատական  կարճ 

արտահայտություններ են, որ իրենց  ձևով ու բովանդակությամբ երեխաներին հայոց լեզվի և 

հայերեն մտածողության գեղեցիկ օրինակներ են տալիս։ Ինչպես  Ուշինսկին է ասում, դրանք 

<<Մայրենի հարազատ բարբառի կենսաթրթիռ դրսևորում են, որ ուղղակի դուրս են թռչում 

նրա կենդանի ակունքից՝ ժողովրդի հավերժ ջահել ու հավերժ կենդանի սրտից>>3 ։ Նրանց մեջ 

արտացոլված է ժողովրդական կյանքն իր բոլոր սքանչելի արտահայտություններով,  իր 

պահանջներով, ձգտումներով ու սովորություններով, իր հայացքներով՝ բնության, 

մարդկային գործունեության ու կյանքի տարբեր երևույթների վերաբերյալ, ուստի շատ մեծ է 

դրանց ճանաչողական ու բարոյադաստիարակչական   արժեքը։  

                                                           
3
  Ուշինսկի Կ․Դ․, Մանկավարժական ընտիր երկեր, Ե․, 1981, էջ 403։ 

  Օրինակ՝ «Խորամանկ աղվեսը չորս ոտքով է թակարդն ընկնում», «Ինչ որ ցանես, այն 

կհնձես»,  «Ուս ուսի որ տանք, սարեր շուռ կտանք», «Մի ծաղկով գարուն չի գա, Մի ձեռքը 

ծափ չի տա», «Գյուղ կանգնի, գերան կկոտրի» մանրապատումները առածներ են, քանի որ 

ունեն և՛ ուղիղ իմաստ, և՛ այլաբանական, իսկ «Համեստությունը զարդարում է մարդուն»,  

«Գործը վարպետից է վախենում», «Մուշտակդ կարիր ամռանը, մանգաղդ սրիր ձմռանը», 

«Բարի խոսքը հարստությունից լավ է», «Միասնությունը ուժ է» մանրապատումներն 

ասացվածքներ են, քանի որ ունեն միայն ուղղակի իմաստ, պիտի հասկանալ այն, ինչ-որ 

ասվում է։ 

Որքան էլ առածներն ու ասացվածքները պարզ են ու հակիրճ, այնքան իրենց մեջ 

ասելիքը շատ է: Դրանք ժողովրդական խորը իմաստ պարունակող կոնկրետ մտքեր են, 

որտեղ կա շատ ասելիք, ծավալուն բովանդակություն, բացատրվելիք և պարզաբանվելիք 

խոսք:  

Ժողովրդական մանրապատում ստեղծագործություների բնորոշ 

առանձնահատկություններն են` խոսքի պարզությունը, կոնկրետությունը, 

պատկերավորությունը: Ժողովրդական մանրապատում ստեղծագործությունները, որպես 

համառոտ, դիպուկ պատկերավոր խոսքի դասական օրինակներ, մեծապես նպաստում են 

երեխաների ոչ միայն խոսքի մշակմանը, այլև տրամաբանական և պատկերավոր 

մտածողության զարգացմանը: Որքան էլ մանրապատում ստեղծագործությունները պարզ ու 

հասկանալի են թվում, այնուամենայնիվ, իրենց մեջ բացատրելու, երեխաներին հասկացնելու 

որևէ բան ունեն, որովհետև դրանք ժողովրդական խորը իմացություն պարունակող 

ստեղծագործություններ են՝ արտահայտված պարզ այլաբանությամբ: 

 «Պարզ խոսքի մեջ ամենամեծ իմաստություն, -ասում է Գորկին: 

Մանրապատումներն ու երգերը միշտ կարճ են լինում, բայց նրանցում բովանդակված 

մտքերն ու զգացմունքները մի ամբողջ գիրք են»:  

Ժողովրդական մանրապատում ստեղծագործություններից՝ առածների ու 

ասացվածքների ուղիղ և այլաբանական իմաստը կարելի է բացատրել առակները 

ուսումնասիրելիս, որովհետև դրանց զգալի մասը խտացված առակներ են և կրում են 

ծավալուն բնույթ, առանց կերպարների և գործողությունների: Եվ դրանցում արտահայտված 

են միևնույն բարոյախրատական նորմերը, ինչ որ տրված է առակներում : 

 «Եթե առածն ու ասացվածքը օգնում են ճիշտ հասկանալու առակների վերացական 

բովանդակությունը, ապա առակներն էլ կարող են օգնել հասկանալու առածների ու 

ասացվածքների կոնկրետ բովանդակությունը»4: Ժողովրդական առածներն ու 

ասացվածքները պետք է երեխաների գիտակցությանը հասցնել առաջին հերթին գեղեցիկ և 

արտահայտիչ կարդալու կարողությամբ, իսկ ապա նաև տրամաբանական աշխատանքի 

միջոցով երեխաներին թույլ տալ ներկայացնել այդ անդամների միջև եղած տրամաբանական 

կապը:  

ժողովրդական մանրապատումները երեխաների ամենասիրելի 

ստեղծագործություններն են: Դրանք լավագույն ընտրանի են իրենց բանաստեղծական 

պատկերացմամբ, դիպուկ խոսքային հատկություններով: Դպրոց մտած աշակերտի համար 

սրանք շատ հետաքրքիր տեղեկություններ են, որ օգնում են նրան ճանաչելու շրջապատը, 

բայց և միաժամանակ կողմնորոշվելու, սիրով լցվելու լավ և օգտակար արարքների 

նկատմամաբ, ատելու չարը, զգուշանալու նրանից, սովորելու նրանց դեմ պայքարել: Ու քանի 

որ այս զրույցները զուտ դասագրքային չոր ու ցամաք առած–ասացվածքների գումարումներ 

չեն, այլ ինքնուրույն գեղարվեստական արժեքներ, ապա հասկանալի է դրանց ներգործող 

ուժը: Մանկական ստեղծագործությունների մի զգալի մասը հենց այդ նպատակին է ուղղված: 

Դրանց թեման երեխային շրջապատող աշխարհն է, բնությունը՝ իր գրավիչ և զարմանալի 

երևույթներով: 

ժողովրդական մանրապատում ստեղծագործությունների, հատկապես առած–

ասացվածքների,  օգտագործումը շատ արդյունավետ և օգտակար կարելի է համարել 

տարրական դպրոցում: Դրանք օգտագործվում են որևէ միտք ավելի պատկերավոր ու 

արտահայտիչ դարձնելու համար: 

 

 

 

 

 

 

 

 

 

 

                                                           
4  Խարազյան Ռ․  Հայոց լեզու և դասավանդման մեթոդիկա, Եր., 2016։ 

ԳԼՈՒԽ 2 

ԽՈՍՔԻ ԶԱՐԳԱՑՄԱՆ ՈՒՂՂՈՒԹՅԱՄԲ ԱՇԽԱՏԱՆՔՆԵՐԸ «ՄԱՅՐԵՆԻԻ» ԴԱՍԱԳՐՔԵՐԻ 

ՄԻՋՈՑՈՎ 

2․  1. Կրտսեր դպրոցականի դատողական խոսք կառուցելու կարողության 

ձևավորումը ըստ դատողական խոսքի բնութագրիչների 

Կրտսեր դպրոցական տարիքում պետք է աշակերտներին հնարավորություն տալ 

ավելի շատ խոսելու, զրուցելու, իրենց մտքերն արտահայտելու, քան լսելու, քանի որ 

հոգեբանական ուսումնասիրությունները ցույց են տվել, որ մարդը կարդում և հասկանում է 

ավելին, շատ բառեր գիտի, սակայն դրանք ամբողջությամբ չի գործածում խոսելու 

ընթացքում։ Յուրաքանչյուր խոսք արտահայտում է խոսողի ապրումները, հույզերը, 

զգացմունքերը։ ։ 

Ըստ նշանակության՝ խոսքը լինում է՝  պատմողական, նկարագրական, դատողական, 

գնահատողական։5 

Պատմողական խոսքը զարգանում է պատմություններ, հեքիաթներ, դիպվածներ 

լսելով, կարդալով ու պատմելով։ Դատողական խոսքը զարգանում է հատկապես 

բանավեճերի միջոցով։ Նկարագրական խոսքը  զարգանում է նկարագրություններ 

կատարելով, նկարներ դիտելով, նրանց բովանդակությունը հաղորդելով , բնության 

գեղեցկությունները, բնության երևույթները խոսքով վերարտադրելով և պատմելով։ 

Գնահատող խոսքի միջոցով աշակերտները կարողանում են արտահայտել իրենց սյուբեկտիվ 

կարծիքը։ 

Կրտսեր դպրոցական տարիքում յուրաքանչյուր ուսուցիչ պետք է աշակերտներին 

սովորեցնի վարժ խոսք կառուցել՝ պահպանելով կանոնները։ Քանի  որ աշակերտները 

ընդարձակ խոսք կազմել չեն կարող, պետք է խուսափել բարդ բովանդակությամբ տեքստերից 

և հետևել, որպեսզի աշակերտները աստիճանաբար վարժվեն կապակցված խոսք 

կառուցելուն։ Նախ և առաջ պետք է տալ բովանդակությամբ հարուստ, 

                                                           

5 Գյուլամիրյան Ջ.Հ., Կարդալու կարողությունների և խոսքի զարգացումը տարրական դասարաններում, Ե., 

Լույս, 1998։   

իրադարձություններով հագեցած պատմություններ, այդ ամենին զուգահեռ պետք է 

խուսափել ավելորդ նկարագրություններից, քանի որ դրանք ավելի կբարդացնեն տվյալ 

խոսքը, ինչը կարող է կաշկանդվածության պատճառ դառնալ։ 

 Պատմողական խոսքի միջոցով ներկայացվում են առարկայի գործողություները 

որոշակի հաջորդականությամբ։ Պատմողական խոսքը սովորաբար սկսվում է այնպիսի 

նախադասությամբ, որում ցույց են տրվում դեպքերի ժամանակը, տեղը, գործողությունները։ 

Այն պատասխանում է ի՞նչ, ո՞վ, ե՞րբ, որտե՞ղ հարցերին։ Պատմելու ժամանակ գործածվում 

են մի անգամ, օրերից մի օր, այդ ժամանակ, հանկարծ,  այդ օրերին և այլն։  

Նկարագրական խոսքը առարկայի համալիր հատկանիշների միաժամանակյա 

նկարագրությունն է։ Այն ունի հետևյալ կառուցվածքը՝ առարկայի ընդհանրացված 

գնահատումը, առարկայի նկարագրությունը, առարկայի կոնկրետ, էական հատկանիշները, 

առարկայի դերը, նշանակությունը նկարագրողի համար։ 

Դատողական խոսքը տարբեր փաստերի, երևույթների, դեպքերի մեկանբանումը, 

բացատրումը, պատճառահետևանքային կապերի բացահայտումն է։ Այսպիսի խոսքն ունի 

տարբեր կառուցվածք։ Առաջին դեպքում նախ տրվում է այն միտքը, որը բացատրվում է, որը 

պետք է ապացուցվի։ Այնուհետև ներկայացվում է ապացուցման, բացատրության հատվածը։ 

Դատողական խոսքը ունի նաև հետևյալ կառուցվածքը․  

ա/ բացատրվելիք, ապացուցվելիք, փաստը ներկայացնող խոսք 

 բ/ բացատրությունը, ապացույցը, դատողությունը ներկայացնող խոսք, 

եզրակացություն, գնահատում։ 

Կրտսեր դպրոցականի դատողական խոսք կառուցելու կարողությունը պետք է 

զարգացնել դեռևս տարրական դասարաններում, քանի որ աշակերտներն ավելի 

հեշտությամբ կազմում են պատմողական կամ նկարագրական խոսք, քան դատողական։ 

Ելնելով այս կարևոր սկզբունքներից՝   դատողական խոսքը կարելի է զարգացնել 

առածների ու ասացվածքների միջոցով, որոնք ունեն գաղափարական հզոր ուժ, 

ճանաչողական և կրթադաստիարակչական մեծ արժեք:  

Լայն են առածների ու ասացվածքների  թեմաներն ու անսահման  խորը՝  նրանց 

գաղափարական բովանդակությունը:  Այդ մանրապատումները հենց իրենք դատողական 

խոսքի գեղեցիկ նմուշներ են։ 

Օրինակ՝Դ. Գյուրջինյան, Ն. Հեքեքյան Մայրենի 3-ում տեղ գտած«Աղվեսն ու ագռավը» 

առակը6, , թույլ է տալիս երեխաներին խորհելու խելքի, իմաստուն լինելու , հնարամտության 

մասին:  Առակի հիմքում ընկած է գիտակցված, հնարամիտ քայլը, որի առաջ անզոր են  ուժն 

ու զորեղությունը: Հեղինակն ուժն ու իմաստությունը վերարտադրում է կենդանիների 

միջոցով՝  հիշեցնելով մարդկային հարաբերութունները: Առակի հիմնական գաղափարը 

ամփոփված է վերջին տողում՝«ՈՒժի հետ մեկտեղ խելք է հարկավոր»:Եվ այստեղ շատ տեղին 

է դատողական խոսքի լավագույն ձևակերպումը տալ առածների ու ասացվածքների միջոցով: 

1. Խելքը տարիքի մեջ չէ, գլխի մեջ է: 

2.Մարդու գլխին ինչ գա, իր խելքից է: 

3.Խելքը մեծ ու փոքր չի հարցնում: 

4.Գիտելիքը ուժ է: 

5.Կյանքում խելքն ավելի լավ է, քան ուժը: 

6.Գիտությունը մարդու ամնալավ օգնականն է: 

7.Խելքը բնովի է, ոչ թե գնովի: 

 

Առածներն ու ասացվածքներն իրենց ծավալի սեղմությամբ և իմաստի 

ընդարձակությամբ հայ ժողովրդական բանահյուսութան մեջ արտացոլում են ժողովրդի 

կյանքը, մտքերը, երազանքները: Աշխատասիրության և հասարակական կյանքի հետ 

առնչվող հեքիաթները օգնում են երեխաների մեջ շահագործողնրի դեմ ատելություն, 

աշխատավոր ժողովրդի նկատմամբ սեր արթնացնելու գործին, որոնք ևս կարելի է ամփոփել 

առածների ու ասացվածքների միջոցով։ Օրինակ՝  

Ով դատի, ով ուտի: 

Օրենքը հարուստի համար է, պատիժը՝ աղքատի: 

Ապրել կա երկաթ է, ապրել կա արծաթ: 

Չարը բարուն հակառակ: 

Կրակն ու բամբակը մեկտեղ չեն ապրի: 

Ես աղա, դու՝ աղա, մեր աղունը ո՞վ  աղա: 

 

 

 

 

 

 

 

 

                                                           
6

2․2․ Կրտսեր դպրոցականի դատողական խոսք կառուցելու կարողության ձևավորումն 

առածների և ասացվածքների ուսումնասիրման  միջոցով 

Ժողովրդական մանրապատում ստեղծագործություններից առածներն ու 

ասացվածքները մեծ դեր ունեն բանավոր խոսքի զարգացման գործում: Նրանք 

պարզաբանում են բնագրի հիմնական միտքը, խորացնում և ամբողջացնում են դրանց 

ենթատեքստը: Առածներն ու ասացվածքները զետեղված են տարրական դասարանների 

մայրենիի դասագրքերում՝ կարդալու համար նախատեսված նյութերից հետո: 

Ասացվածքները խթան են հանդիսանում տրված բնագրի գաղափարի, իմաստի վերհանման 

համար: Շատ կարևոր է, եթե աշակերտները դասագրքերում առկա առածներն ու 

ասացվածքները սովորեն անգիր և առիթի դեպքում օգտագործեն խոսք կառուցելու համար: 

Այս գործընթացն իրականացնելու համար ուսուցիչը պետք է հատուկ աշխատանք 

իրականացնի՝ բացատրելով, թե որ ասացվածքը կարելի է գործածել իբրև ընթերցվող նյութի 

վերնագիր, վերջաբան, հենակետային միտք կամ գործող կերպարների արարքները 

նկարագրող նախադասություն: Եթե աշակերտները ճիշտ և տեղին են գործածում 

ասացվածքը, ապա կարելի է ենթադրել, որ նրանք հասկացել են դրանց իմաստը:  

Տարրական դասարանների մայրենիի դասագրքերում զետեղված առածներն ու 

ասացվածքները օգնում են կրտսեր դպրոցականների դատողական խոսքի զարգացմանը, 

բառապաշարի հարստացմանը: Դպրոցականները պարտավոր են ոչ միայն հիշել 

դասագրքերում ներառված առածները, այլև կարողանալ դրանք կապել, համեմատել, 

հակադրել իրենց կարդացած ստեղծագործություններում արծարծվող բարոյական, 

դաստիարակչական հիմնահարցերի, իրենց կյանքում տեղի ունեցած իրադրությունների հետ, 

ներկայացել, արտահայտել դրանց այլաբանական իմաստը: 

Այդ ընթացքում աշակերտները պետք է կարողանան տեքստում ճանաչել և ճիշտ 

գործածել առածները, դրանց իմաստն արտահայտող բառերից կազմել հոմանիշներ, 

օգտագործել նախադասությունների մեջ: Յուրաքանչյուր աշխատանքի ուսումնասիրումը 

պետք է սկսել` իրականացնելով պարզից դեպի բարդը: Ցածր դասարաններում առածները 

ներկայացված են նկարների միջոցով, որոնք ավելի հեշտացնում են առածի ուսումնասիրումը 

և պարզաբանումը:  

Այսպիսով` առածների զետեղումն ունի նաև գործնական բնույթ: Դրանք երեխաների 

միտքն ու հոգին տանող աղբյուրն են, որոնք ազգային մտածողության յուրօրինակ 

դրսևորումներից են, լեզվամտածողության դրսևորման բացառիկ միջոց: 

Ասացվածքները կարող են համարվել դասանյութին առնչվող կառուցվածքային 

բաղադրիչներից մեկը: Դրանցից են Վաչագան Սարգսյանի մայրենի 2–ում զետեղված 

երեխաների համար սիրելի դարձած «Երեք աղջիկների հեքիաթը», որը համեմված է 

ժողովրդական տպավորիչ և խոսուն բառ ու բանով: Դասագրքում հեքիաթը ներառելիս՝ 

հեղինակը նպատակ է հետապնդել ոչ միայն զարգացնել երեխաների կարդալու 

կարողություներն ու հմտությունները, այլև հեքիաթի ուսուցման հետ մեկտեղ դիպուկ, 

շեշտակի և համապատասխան իրավիճակին՝ մատուցել այնպիսի հարուստ ժողովրդական 

բանահյուսության նմուշներ, որոնք կյանքի ուղենիշ կդառնան աճող սերնդի համար: 

Հեքիաթում ներառելով ժողովրդական բանահյուսության բազմաժանր նմուշներ՝ հեղինակը 

նպատակ է ունեցել պարզաբանել երեխաների մտածողության յուրօրինակ դրսևորումները, 

մարդկային բարքերի, փոխհարաբերությունների, կենցաղային ամենաբազմազան 

երևույթներ: Հեքիաթներում զետեղված ժողովրդական մանրապատումները արտահայտում 

են տվյալ բնագրի հիմնական միտքը, որի միջոցով բացահայտվում են երեխաների 

վերաբերմունքը չարի ու բարու նկատմամբ, ուսուցանվում են դարերի փորձություն անցած 

իմաստությունները, մարդկային հարաբերություւները կարգավորող վարք ու բարքի 

կանոնները: 

Վաչագան Սարգսյանը այս հեքիաթում բուն ժողովրդական պատկերացումները 

ավելի է ընդգծել  ժողովրդական մանրապատումներով, որոնք յուրահատուկ ձևով 

արտացոլում են գյուղացու լավատեսությունն ու երազանքները, ցույց տալիս, որ 

չքավորության մեջ ապրող հասարակ գյուղացին իր ազնվության ու խելքի շնորհիվ 

հարստանում է ու բարձրանում անգամ թագավորի աստիճանի: Եվ նման հեքիաթները, որոնք 

վերաբերում են ճշմարտությանը, արդարությանը` ու սիրելի են դառնում դպրոցական 

երեխաներին և կրում են դաստիարակչական բնույթ:  

Վաչագան Սարգսյանը այս հեքիաթում գովերգում է աշխատավոր մարդկանց 

բնությունից տված խելքը, իմաստությունը, հնարամտությունը, իսկ մյուս կողմից հումորով է 

պատկերում  թագավորին ու նազիրին, որոնք կյանքի չարից ու բարուց անտեղյակ` միամիտ 

ու անխելք հերոսներ էին: Հեքիաթում հումորն ու երգիծանքը, խելքն ու հնարամտությունը 

համեմված են ժողովրդական մանրապատում ստեղծագործություններով: Պարզ ու 

հասկանալի է, որ իրենք են իրենց ծիծաղելի վիճակում դնում իրենց հիմար արարքների 

հետևանքով:  

Այսպիսով` Վաչագան Սարգսյանը հեքիաթի յուրաքանչյուր դրվագի հաջողությունը 

պսակում է ժողովրդական հրաշալի, ուսանելի առած– ասացվածքներով, որտեղ քույրերը 

նպատակ են դնում հետ վերադարձնել հորից անօրիանական ճանապարհով առգրավված 

ոսկին:  

«Մի վշտացիր հայրիկ, մենք կգնանք ոսկին հետ կբերենք. ուս ուսի որ տանք, սարեր 

շուռ կտանք»7: Այս առածում, որպես հզոր ու անպարտելի ուժ դիտվում է միասնությունը: 

Ովքեր միասնական են, համախմբված, նրանք ամեն ինչ կարող են անել: Հեղինակը,  առածն 

օգտագործելով ստեղծագործության մեջ, փորձել է աշակերտների մեջ քարոզել, որ 

առաջադրված նպատակներին հասնելու համար մարդը չպետք է ձեռքերը ծալած նստի, այլ 

համախմբվեն մի նպատակի շուրջ, միավորվեն, որպեսզի հասնեն արդյունքի:  

«Ուս ուսի, որ տանք, սարեր շուռ կտանք»: Այս առածը կարող ենք փոխարինել նույն 

իմաստն արտահայտող առածներով, որոնք ունեն նույն միտքը, համարվում են նույնատիպ 

առածներ: Օրինակ` «Գեղ կանգնի, գերան կկոտրի », «Մարդ մարդով է շեն», «Ձեռքը ձեռք 

կլվանա, երկու ձեռքը՝ երես», «Մի ծաղկով գարուն չի գա», «Մի խելքը լավ է, երկուսն՝ ավելի 

լավ», «Երկու կատու մի շուն կխեղդեն»:  

Հայկական առածների մեջ զգալի կիրառում գտած այս առածը, որը հիանալի օրինակ 

է, որպեսզի սովորողները գնահատեն հերոսների արարքները, համեմատեն անձնական 

կյանքում կատարած արժեքների հետ: Պարզ են ու քիչ ժողովրդական առածների ու 

ասացվածքների բառերը, բայց դրանք դիպուկ են ու հնչեղ: Հեքիաթի ողջ ընթացքն ուղեկցված 

է ժողովրդական մանրապատում ստեղծագործություւներով: Դասանյութում հանդիպած 

յուրաքանչյուր առած կամ ասացվածք պետք է առիթ դառնա նույնանման ասացվածքներ 

ասելուն: «Աղջիկներն, ապրելով պալատում իմանում են, թե նազիրը որտեղ է թաքցնում 

իրենց ոսկին: Ու որոշում են այսօրվա գործը վաղվան չթողնել»: Այսինքն` չպետք է ծուլանալ, 

մտածել, թե վաղը կարվի: Եթե այսօր չարվի, վաղը հնրավոր է ուշ լինի: Ամեն բան պետք է 

                                                           
7  Թորոսյան Կ., Վ. Սարգսյան, Հ. Խաչատրյան և ուրիշներ, Մայրենի 2, 3,4, Ե, 2013։ 

կատարվի ժամանակին: Ահա համանման ասացվածքներ, որոնք խորացնում և 

ամբողջացնում են միևնույն գաղափարը:  

Ամեն բան իր ժամանակին: 

Բանը էգուցվան մնաց` իմացի´ր` կորավ-գնաց: 

Բնագրի վերլուծության հիմնական նպատակն էր բացահայտել երեխաների 

վերաբերմունքը կյանքում հանդիպող չարի և բարու բախումների միջև: Ուսուցանել դրանց 

դեմ խելքով և գործով պայքարելու դրական վերաբերմունքը: 

Հեքիաթի 7-րդ հատվածում հանդիպում ենք մեկ այլ դաստիարակիչ և մեր օրերին 

շատ արդիական առածի՝ «Ուրիշի համար փոս փորողն ինքն է ընկնում փոսը»: Առածը 

անբարյացկամ և վարկաբեկող երևույթի մասին է:  

Այն ընթերցողին սովորեցնում է ուրիշին վատ բաներ չցանկանալ և չչարախոսել, այլապես 

այդ տհաճ իրավիճակի մեջ կարող եք ընկնել: Այն սովորեցնում է, որ մեկի կամ մի բանի 

մասին վատ խոսելը և գործելը, իր անդրադարձը կունենա այդ անձի հանդեպ:   

Մենք համոզված ենք, որ շատ կարևոր է առած-ասացվածքների ուսումնասիրումը 

տարրական դասարաններում: Դրա համար փորձել ենք ներկայացնել առած-ասացվածքների 

շուրջ տարվող աշխատանքը մայրենիի բնագրերի շուրջ:  

 

 

 

 

 

 

 

 

 



 
 

18 
 

Դասի  պլան 

Հեղինակ ուսուցիչ՝ Արմինե Ղազարյան 

 

Առարկա 

Մայրենի 

Դասարան և 
կիսամյակ 

2-րդ դասարան,1-ին կիսամյակ 

Թեմայի 
գլուխ և թեմա 

«Ժողովուրդն իմաստուն է»    Երեք աղջիկների հեքիաթը  

 

Օգտագործվո

ղ նյութեր՝ 

1. Դասագիրք՝ Վաչագան Սարգսյանի,  2021 թիվ։  

2. Թեմային առնչվող նկարներ ։ 

3. Քարտեր՝ վրան գրված առածներ։ 

4 Պաստառ՝ թեմայի վերաբերյալ։ 

5 Կպչուն թղթեր: 

Ամբողջական 

պատկեր և 

դասի 

նպատակ 

Աշակերտներն արդեն ծանոթ են տեքստին: 

Կարողանոմ են տալ առածների և ասացվածքների ճիշտ բացատրությունը: 

Կարողանան տեքստում ճանաչել և ճիշտ գործածել առածներն  ու ասացվածքները: 

Նպատակն է... 

1. Աշակերտները կզրուցեն լավ ու վատ արարքների մասին: 

2. Հեքիաթից  կառանձնացնեն առած-ասացվածքները և դրանց  

միջև կգտնեն տրամաբանական կապ 

3. Կմասնակցեն քննարկմանը՝ ներկայացնելով իրենց 

տեսակետները 

4. Կգնահատեն հերոսների արարքը և կկազմեն դատողական 

խոսք 

5. Կզարգանա բանավոր խոսքը առած-ասացվածքների շնորհիվ: 

 

Դրանք հաջորդ դասերին օգտագործելիս աշակերտի  միտքը և խոսքը կդարձնի 

ավելի պատկերավոր ու արտահայտիչ : 

 

Աշակերտների համար սրանք շատ հետաքրքիր  զրույցներ են, որոնք  օգնում են 

նրանց ճանաչելու շրջապատը, բայց և միաժամանակ կողմնորոշվելու, սիրով 

լցվելու ,ատելու չարը, զգուշանալու նրանից, սովորել նրանց դեմ պայքարել: 

 

Վերջնարդյու

նքները  Բնագրի վերլուծությունը  կբացահայտի երեխաների վերաբերմունքը կյանքում 

հանդիպող չարի և բարու բախումների միջև: Կուսուցանի դրանց դեմ խելքով և 

գործով պայքարելու դրական վերաբերմունքը: 

Աշակերտների մեջ կզարգանա  դատողական խոսք կառուցելու կարողությունը : 

Աշակերտները կկարողանան 

● Կկարողանան  նկարագրել  հեքիաթում՝ դեպքերի 

հաջորդականությունը: 

● Կկարողանան թվարկել հեքիաթում հանդիպած ժողովրդական 

մանրապատում ստեղագործությունները: 

● Կկարողանան համեմատել հեքիաթում նկարագրվող դեպքերի լավ և 

վատ կողմերը: 

● Կկարողանան պատրաստել պաստառ հեքիաթի մասերի քանակով, 

որտեղ կներառեն  ժողովրդական բանահյուսության բոլոր նմուշները:  

● Կկարողանան վերլուծել բնագրի հիմնական նպատակը: 

Դասի 

ընթացք/ 

ընտրված 

մեթոդ/ներ 

1. Զրույց-քննարկում. ժողովրդական մանրապատում 

ստեղծագործությունների, հատկապես առած–ասացվածքների  

օգտագործումը  դասանյութերի մեջ: 

2. Ներկայացնել ինչպիսի ժողովրդական մանրապատումներ էին զետեղված 

բնագրում: 

3.  Նշել տեսակները: 

4. Սկիզբ (տևողությունը)5-7ր   անցածի կրկնություն 

5. Հիմնական մաս (տևողությունը)25-30ր+ֆիզ. դադար, հին  նյութի 

հարցում,հետագա  քայլերը  ուսուցչի  հայեցողությամբ, գնահատում 

6. Ամփոփում (տևողությունը)5-7ր, կարողացան, սովորեցին 

7. Զրույց, դեպքերի ուսումնասիրություն,  Մտածիր-զույգ կազմիր-

քննարկիր,: 

Ընտրված 

մեթոդներ 

Խթանում- Զրույց-քննարկում 

Իմաստի ընկալում- Դեպքերի ուսումնասիրություն 

Կշռադատում- Մտածիր-զույգ կազմիր-քննարիր: 

 

Տերմիններ  դայակ-տնային դաստիարակ 

տարօրինակ-անսովոր 

արմանք-զարմանք  -զարմանալի, հրաշալի 

Տնային 

աշխատանք 

 Հաջորդ դասին հեքիաթը ներկայացնել դերային խաղով: 

Ավելի մանրամասն կարելի է ներկայացնել Վաչագան Սարգսյանի «Մայրենի 3-ում» 

տեղ գտած «Զրույց բացատում» ստեղծագործությունը ըստ Կարո Մելիքսեթյանի: Հեղինակն 

այս ստեղծագործությունով փորձել է ընթերցողի առաջ բացել մայրենի լեզվի գաղտնիքը, որն 

ուղեկից է բոլորիս մեր ողջ կյանքում: Կարո Մելիքսեթյանը նուրբ և դիպուկ ներկայացրել է մի 

զրույց, որի մասնակիցները անտառի բնակիչներ են, և նրանցից յուրաքանչյուրն ունի իր 

մայրենի լեզուն: Քանի որ տեքստը պարզ է բառապաշարի տեսանկյունից, բացի կարդալու 

կարողությունից, կարելի է շեշտը դնել հեքիաթի բովանդակության վերլուծությանը: 

Կազմակերպել ազատ քննարկումններ բնագրի շուրջ: Բնագրի հերոսները մուկը, առյուծը, 

աղավնին և արծիվն են: Նրանք խոսել սովորել են իրենց ընտանիքներում, իրենց հարազատ 

միջավայրում: Նրանց խոսքը, որի միջոցով նրանք միմյանց հետ հաղորդակցվում են, իրենց 

արձակած ձայներն են, և հեղինակը նպատակ է դրել սովորողներին ներկայացնելու, թե 

ինչպես կենդանիների, այնպես էլ մարդկանց համար ինչ դեր ունի լեզուն, ինչպես է այն 

օգնում շփվելու և ապրելու համար: Հեղինակը ցանկացել է կենդանիների միջոցով հաղորդել 

լեզվի կարևորագույն դերը մարդկության կյանքում, այդ մասին գիտակցել են աշխարհի բոլոր 

ժողովուրդները: 

Առածներն ու ասացվածքները բացահայտում են ժողովրդի կողմից մարդկային 

վարքագծի այս կամ այն արտահայտությունները, լեզվի միջոցով տալով դրական կամ 

բացասական գնահատականներ: Բնագրի միջոցով սովորողները մեկ կամ երկու 

նախադասությամբ կարող են խտացնել և արտահայտել Կարո Մելիքսեթյանի մեծ և փոքր 

մտքերը: Արտահայտելու այն, որի մեջ և´ խելք, և´ զգացմունք է դրված: Ստեղծագործության 

հակիրճության հիմնական գաղտնիքը բառերի հատուկ ընտրության մեջ է.  «լեզու» բառի 

միջոցով, որն ունի տարբեր իմաստներ, իսկ բնագրի մեջ այն նշանակում է խոսք, որտեղ 

կուտակված է մեծ և խորը ուժ, կարողություն, սեփականություն: Ստեղծագործությունն ունի 

ներդիր, որը ամփոփված է լեզվի մասին առած–ասացվածքներով: Լեզուն ինքը մարդու 

մարմնի մաս է, որը տեղադրված է բերանի խոռոչում, հանդիսաանում է մարդու 

հնչարտաբերման հիմնական միջոցը: Լեզուն մեծ նշանակություն ունի մեր կյանքում: Լեզուն 

ոչ միայն հաղորդակցության, այլև մտածելու, հայտանգործելու միջոց է, բոլոր 

հաղորդակցության միջոցներից ամենակարևորը: Լեզուն ունի իր որոշակի 

տրամաբանությունը: Նա արտացոլում է մարդու մտածողությունը, այլ կերպ ասած` 

մտածելակերպը: Օրինակ՝ ժողովրդական առած – ասացվածքների միջոցով կարելի է 

ներկայացնել լեզվի հաղորդակցման և պայքարի ձևերը: 

 

Դասի  պլան 

Հեղինակ ուսուցիչ՝ Արմինե Ղազարյան 

 

Առարկա    Մայրենի       

Դասարան և 
կիսամյակ 

3- րդ դասարան,  2-ին կիսամյակ 

Թեմայի գլուխ 
և թեմա 

Հայրենի՛ք, ես մի զարկն եմ քո բազկի   ՝    «Զրույց բացատում» 

Օգտագործվող 

նյութեր՝ 

1. Դասագիրք՝ Վաչագան Սարգսյանի,  2021 թիվ։  

2. Թեմային առնչվող նկարներ ։ 

3. Քարտեր՝ վրան գրված առածներ։ 

4. Պաստառ՝ թեմայի վերաբերյալ։ 

5. Կպչուն թղթեր:  

Ամբողջական 

պատկեր և 

դասի 

նպատակ 

 Աշակերտներն արդեն գիտեն, որ լեզուն ոչ միայն հաղորդակցության, այլև 

մտածելու, հայտանգործելու միջոց է:  

 Գիտեն, որ կենդանիները մայրենի լեզով խոսել են սովորել իրենց 

հարազատ միջավայրում : 

 ՈՒնեն գաղափար առած- ասացվածքների մասին: 

 Կարողանում են դրանց միջոցով գեղեցիկ խոսք կառուցել: 

 Բարձրաձայն կընթերցեն տեքստը, ուշադրություն դարձնելով կարդացածի 

արտահայտչականությանը: 

 

 Կմասնակցեն տեքստի բովանդակության վերլուծությանը արտահայտելով 

իրենց մտքերը լեզվի կարևորության և խոսքի ձևերի վերաբերյալ: 

 Կընթերցեն և կհամալրեն լեզվի մասին առած-ասացվածքները` 

մեկնաբանելով դրանց բովանդակությունը: 

 Կզարգանա վերլուծելու և դատողական խոսք կառուցելու կարողությունը 

Առած- ասացվածքները  ոչ միայն կզարգացնեն երեխաների կարդալու 

կարողություներն ու հմտությունները, այլև հեքիաթի ուսուցման հետ մեկտեղ 

դիպուկ, շեշտակի և համապատասխան իրավիճակին՝ մատուցել այնպիսի 

հարուստ ժողովրդական բանահյուսության նմուշներ, որոնք կյանքի ուղենիշ 

կդառնան աճող սերնդի համար: 

Վերջնարդյուն

քները  Կհիմնավորեն  մեզ հանդիպած մանրապատում ստեղծագործությունները և 

գրքում զետեղված մանրապատում ստեղծագործությունների փոխարեն 

կտեղադրեն և կընթերցեն դրանց նույնիմաստ  մանրապատումները: 

Աշակերտը կկարողանա․ 

● Կկարողանան նկարագրել լեզվի նշանակությունը մարդկանց կյանքում:  

●  Կկարողանան համեմատել  լեզվի լավ ու վատ կողմերը՝ օգտվելով  

բնագրի ներդիրից: 

● Կկարողանան  բարձրաձայն քննարկել մտքերը, գտնել առածի և 

բացատրության  պատճառահետևանքային կապերը: Շարքը համալրեն  

լեզվի մասին առածներով: 

●  Քանի լեզու գիտես, այնքան մարդ ես: 

●  Աշխարհը շինողը և քանդողը լեզուն է: 

●  Թրի կտրածը կլավանա, լեզվի կծածը չի լավանա: 

●  Լեզվի տակ փուշ չկա: 

●  Մինչև սուրը սրվեց, լեզուն գլուխը թռցրեց: 

●  Անուշ լեզուն օձը  բնից կհանի: 

●  Իմ լեզվով խոսող օտարն ավելի լավ է, քան իր լեզուն չիմացող 

ազգակիցը: 

●  Եթե ուզում ես հաղթել թշնամուդ, նրա լեզուն սովորիր: 

● Կկարողանան գրել կապակցված խոսք տրված առածների շուրջ` 

պահպանելով առածի հիմնական միտքը: 

● Կկարողանան միտքն ամփոփել «Լեզուն հզոր զենք է, որ պաշտպանում է և՛ 

քեզ, և՛ քո հայրենիքը» ասացվածքով:  

Դասի 

ընթացք/ 

ընտրված 

մեթոդ/ներ 

Ներգործող զրույց 

Դասին նախապատրաստվելու ուղղությամբ, նախապես սովորողներին  

հանձնարարել  ծնողներից ճշտեն՝ երբ և ինչպես են իրենք սկսել խոսել, որ բառերն 

են առաջինը արտահայտել: 

Զրույցի բովանդակությունից ակնառու էր, որ մեզանից ամեն մեկը յուրովի է «լեզու 

առել», տարբեր բառեր արտասանել: Դա խոսքն է, որով մարդ հաղորդակցվում է 

իր հարազատների հետ, իր երկրում, իր մայրենի լեզվով: 

1. Սկիզբ (տևողությունը)5-7ր   անցածի կրկնություն 

2. Հիմնական մաս (տևողությունը)25-30ր+ֆիզ. դադար, հին  նյութի 

հարցում,հետագա  քայլերը  ուսուցչի  հայեցողությամբ, գնահատում 

3. Ամփոփում (տևողությունը)5-7ր, կարողացան, սովորեցին,  

Աշակերտներն առած-ասացվածքները  կկարդան և կվերլուծել:  Բարձրաձայն 

կքննարկեն մտքերը, կգտնեն առածի և բացատրության  պատճառահետևանքային 

կապերը: Շարքը կհամալրեն  լեզվի մասին առածներով: 

Ընտրված 

մեթոդներ 

Խթանում- Ներգործող զրույց 

Իմաստի ընկալում- Վենի դիագրամ 

Կշռադատում- Ամփոփիչ զրույց 

Տերմիններ  վտառ- ձկների խումբ 

ճախրել-թռչել 

կռնչալ- թռչնի ձայն 

Տնային 

աշխատանք 

Տեքստը կարդալ, պահպանել առոգանությունը: 

  

Առածներ լեզվի մասին. 

 «Աշխարհը շինողը և քանդողը լեզուն է» 

  «Քանի լեզու գիտես, այնքան մարդ ես» 

  «Թրի կտրածը կլավանա, լեզվի կտրածը չի լավանա»:  

«Աշխարհը շինողը և քանդողը լեզուն է»: Աշխարհի շատ ժողովուրդներ այդ թվում 

նաև հայերը, ստեղծել են դիպուկ առած–ասացվածքներ մարդկանց կյանքում լեզվի 

խաղացած դերի մասին: Ահա դրանցից մի քանիսը.  

1. Քաղցր լեզուն օձը բնից կհանի: 

2. Մի շտապիր խոսել, շտապիր գործել: 

3. Զենքը սպանում է մեկին, լեզուն հազարին: 

Վերլուծենք «Աշխարհը շինողը և քանդողը լեզուն է» առածը: Այս առածը վերլուծելու և 

դպրոցականներին մատուցելու համար նախ և առաջ պետք է բազմակողմանիորեն 

մեկնաբանել նրա ողջ բովանդակությունը: Ի սկզբանե Աստված մարդուն տվել է մտածելու, 

խոսելու և գործելու դատողություն: Այո`, տիեզերքում միայն մարդն է մտածում և խոսքն է, որ 

մեզ մարդ է դարձնում: Մարդիկ իրենց մտքերը, ապրումներն ու ցանկություններն 

արտահայտում են հենց լեզվի միջոցով: «Քանի լեզու գիտես, այնքան մարդ ես» առածը 

աշակերտներին ուսուցանում է լեզուների իմացության կարևորությունը: Բոլորս էլ գիտենք, 

որ լեզուն գիտելիքների բանալին է, և դրա միջոցով կարելի է շատ բան սովորել: Առածի խոր 

իմաստն այն է, որ հենց դպրոցում է ուսուցանվում, ինչպես մայրենի լեզուն, այնպես էլ դրվում 

է օտար լեզուների հիմքը: Նպատակն է աշակերտների գիտակցությանը հասցնել այն, որ 

լեզուների իմացությամբ նրանց առջև կարող են բացվել տարբեր ճանապարհներ: Մեկից 

ավելի լեզու իմանալը կնշանակի  ավելի շատ գիտելիքներ ձեռք բերել: Ի վերջո, մարդը մարդ 

է, երբ միմյանց հետ փոխհարաբերությունների շփման մեջ կարողանում է իր ասելիքը տեղ 

հասցնել: Ահա թե ինչու լեզվին տիրապետելը, շատ կարևոր է:  

Իսկ «Թրի կտրածը կլավանա, լեզվի կտրածը չի լավանա» առածի բացատրությունն 

այն է, որ այն վիրավորանքը, որ հասցվել է մարդու կողմից խոսքի միջոցով, չի մոռացվի: 

Լեզվի կտրած ասելով հասկանում ենք վիրավորանք, բարոյական կամ հոգեկան վնաս, որը 

վերք չէ, որ լավանա, անցնի, այլ հոգեկան խորը ցավ է:  

«Անուշ լեզուն մեղրից քաղցր է» առածում  լեզուն համեմատում են մեղրի հետ` 

մեկնաբանելով, որ մեղրի համը կկորչի, կգնա, իսկ քաղցր լեզուն, քաղցր խոսքը կմնա: 

Այսինքն` քաղցր լեզու ասելով հասկանում ենք ախորժալուր, բարեհնչյուն, դուրեկան խոսք: 

Ժողովրդական բանահյուսության նմուշներից կան նաև ասացվածքներ լեզվի մասին, որոնք 

նույնպես, զուգահեռաբար տեղ են գտել վերը նշված բնագրի ներդիրում:  

 Հայի լեզուն հայի տունն է:   

Այսինքն` այս հրաշք լեզուն ունի իր մշտնջենական տունը, ընտանիքը, որտեղ նա 

անփոխարինելի և անզուգական է :  

 Սիրեցե՛ք հայ լեզուն, և հայ ժողովուրդը չի կորչի :  

Եթե սիրես քո լեզուն, որը քո օջախի հիմքն է, այն կրողը չի կորչի, այդ երկիրը 

կանգուն կմնա:  

Հայի համար հայոց լեզուն այն է, ինչ մարտի գնացող զինվորի համար՝ զենքը :  

Այս ասացվածքի նպատակն է լեզվի կարևորությունը, անհրաժեշտությունը, իր 

ժողովրդի, իր ազգի համար: Եթե զինվորը պարտադիր մարտի գնալիս զենքը պետք է ուսին 

պահի, ապա հայի համար իր ոսկեղենիկ լեզուն պիտի իր հետ լինի,  չմոռանա:      

2.3 Հետազոտության իրականացում և արդյունքների  վերլուծություն: 

Մեր ուսումնասիրություններն անցկացրել ենք  Արմավիրի մարզի  Հոկտեմբեր գյուղի միջնակարգ 

դպրոցում մեր աշխատանքի ընթացքում՝  2-4-րդ դասարաններում։  

  Մեր ուսումնասիրության նպատակն էր բացահայտել առած-ասացվածքների  դերը կրտսեր 

դպրոցականների դատողական խոսք կառուցելու  կարողության ձևավորման գործընթացում, մշակել 

վարժությունների այնպիսի համակարգ, որը կնպաստի կրտսեր դպրոցականների դատողական 

խոսքի ձևավորմանը։ 

   Ուսումնասիրության ժամանակ կիրառել ենք գիտափորձեր, դիտարկումներ, անցկացրել ենք բաց 

դասեր՝ նվիրված առած-ասացվածքների ուսումնասիրմանը, որի արդյունքում երեխաները կազմել են 

«Առածներ և ասացվածքներ» վերնագրով գիրք։ 

Հետազոտական աշխատանք ենք կատարել նաև աշակերտների շրջանում։ 

   Հետազոտությունն անցկացրել ենք  դպրոցի 2-րդ դասարանում «Ժողովուրդն իմաստուն է» 

թեմատիկ խումբն ուսումնասիրելիս։ 

    Այս թեմատիկ խմբում ներկայացված են ժողովրդական բանահյուսության փոքրածավալ 

ստեղծագործություններից՝ հանելուկ, դարձվածք, առած, ասացվածք, տաղիկ-խաղիկ, շուտասելուկ, 

սուտասելուկ, խնդուկ-խնդմնդուկ, բառախաղ, հաշվելուկ, օրհնանք-մաղթանք։ Թեմատիկ խմբում 

ընդգրկված «Երեք աղջկա հեքիաթը» հեքիաթի միջոցով ներկայացվում են ժողովրդական 

մանրապատում ստեղծագործությունները։  

  Մեր հետազոտությունը կատարել ենք «Ժողովուրդն իմաստուն է» թեմատիկ խմբի ամփոփման դասի 

ժամանակ։ Մշակել և կիրառել ենք առած-ասացվածքների ուսումնասիրման  վարժությունների  

համակարգ։ 

           Այս վարժությունների  նպատակն է ստուգել և ամփոփել կրտսեր դպրոցականների՝ 

ժողովրդական մանրապատում ստեղծագործությունների մասին ունեցած գիտելիքները, 

աշակերտների մեջ ձևավորել աշխատասիրություն, բարություն, միասնություն, հայրենասիրություն և 

այլ արժեքներ, ձևավորել կրտսեր դպրոցականների տրամաբանական մտածողությունը, 

երևակայությունը։  

  Վարժությունների համակարգ 

 

Վարժություն 1․  Առած-ասացվածքները լրացնել հոգնակի թվով 

1. Ստի  _ _ _ _ _ _ _ _  կարճ են: 

2. Պտղատու ծառի  _ _ _ _ _ _ _ _ _ կռացած կլինեն: 

3. Գարունը  _ _ _ _ _ _ _ _ _  է գեղեցիկ, աշունը՝ բերքով: 

4. Մուկը պուճուր է,  _ _ _ _ _ _ _ _ _ մեծ-մեծ: 

5. Սատկած էշ է ման գալիս, որ  _ _ _ _ _ _ _ _  քաշի: 

6. Գիժը մեկ քար գլորեց հորը, հարյուր խելոք  _ _ _ _ _  հանել: 

7. Հիմար գլխի պատճառով, 

տուժում են  _ _ _ _ _ _ _ _ _ : 

 

 

 

 

 

 

 

 

 

 

 

 

 

 

 

 

    Վարժություն 2․  Վերականգնի՛ր «քանդված» առած-ասացվածքները: 

 

1. ձեռքով, ապուր, Ուրիշի, բերանը, ուտողի, կվառվի: 

2. կկորցնի, հետևից, քիչն էլ, Շատի, ընկնողը 

3. Ազնիվ, հեղեղը, մարդու, վաստակը, հալ, անազնիվ, չի, կորի, կտանի: 

4. հարուստ, ընկերներով, Մարդն, ուժեղ, և, իր, է: 

5. բանի, հատակն, բանագետ է, Ամեն, անգետ է, ավլելուն: 

 

 

 

ծաղիկներ 

ճյուղեր 

ոտքեր չկարողացան 

նալեր 

երազներ 

Վարժություն 3․   Ամբողջացրու առած-ասացվածքները: 

 

 

 

 

 

 

 

 

 

 

 

 

 

Վարժություն 4․   Ընտրել և գրել 10 առած-ասացվածք, որոնք վերաբերում են աշխատասիրությանը։

  

Աշխատանքը գեղեցկացնում է մարդուն: 

Աշխատանքը փոխ հաց է, ոնց անես ընենց էլ կուտես: 

Արհեստը կաթ-կաթ աղբյուր է, եթե չվարարի, չի էլ պակասի: 

Արհեստ ունեցողը մինչև կեսօր է սոված,  չունեցողը` մինչև իրիկուն: 

Արհեստը ոսկի մատանի է, ուր որ գնաս, հետդ կգա: 

շխատանքը լեռներ կհավասարեցնի:                                              

Աշխատողը անոթի չի մնա: 

Ծառի տակին պառկելով  բերանդ տանձ չի ընկնի: 

Ով ալարի, ոչ դալարի: 

Ուրիշի ձեռքին նայողը սոված կմնա: 

 Ամռանը պառկես հովերը,  

 Ձուկը չիմանա, Աստված կիմանա 

 Աղվեսի բերանը խաղողին չի հասնում , 

Գետն ամեն անգամ 

 Ինչ որ ցանես,  

 Կարմիր կովը 

Հասկացողին մին ասա,  

Մեկը բոլորի համար, 

Ուս ուսի որ տանք, 

Օձի կծածը կլավանա,  

Ուրիշի համար փոս փորողը 

Ով աշխատի՝   

 



 
 

Վարժություն 5․  Ո՞ր առած-ասացվածքներն են  ճիշտ գրված: 

 

1. Ծույլը հաց ուտելիս առողջ է, հարուստը ամեն բանի: 

2. Կյանքում խելքն ավելի լավ է, քան ուժը: 

3. Ով իր մեծի խրատը լսի, սարեր շուռ կտանք: 

4. Գիտունի հետ քար քաշի, որ ծարավանա պաղ ջուրն է: 

5. Սարը սարին չի հնադիպի, քան թե շատ մեծ փորձը: 

6. Քանի լեզու գիտես, չիմացածդ մի անգետից հարցրու: 

7. Շանը շապիկ կը հագցնի, կատվին՝ վարտիք: 

8. Աչքածակի աչքը հացին մոտիկ: 

9. Խելոքի բեռը խևի շալակը: 

10. Գայլի փորը հողով կկշտանա: 

 

Վարժություն 6․  Առանձնացրու առածներն ու ասացվածքները։ 

 Նա ով ծառ է տնկում, իրենից բացի՝ ուրիշին էլ է սիրում։ 

 Հավքը թևով կթռչի, մարդը՝ բարեկամով։ 

 Բարեկամը նեղ օրվա համար է։ 

 Խրատը դեղի նման է․  որքան դառը, այնքան բուժիչ։ 

 Որ աղբյուրից մարդ ջուր խմի, այն աղբյուրին քար չի գցի։ 

 Ամեն գործի վերջն է գովելի։ 

 Կյանքում խելքն ավելի կարևոր է, քան ուժը։ 

 Աղբյուրը որ կեղտոտես, ջուր որտեղի՞ց պիտի խմես։ 

 Ձեռքը ձեռք է լվանում, երկու ձեռքը՝ երես։ 

 Աշխարհի մեջ ամեն ինչ կարող ես ձեռք բերել՝ բացի ծնողներից։ 

Վարժություն 7․  Առածները խմբավորիր ըստ թեմաների /հայրենասիրություն, աշխատասիրություն, 

արհեստներ /։ 

Աշխատանքը բարիք է:  

Հարազատ տնից  լավը չկա: 

Ով աշխատի, նա կուտի։ 

Հայրենիքը արևից տաք, ոսկուց թանկ է: 

Բարին որ չլիներ, չարն աշխարհը կքանդեր: 

Լավ վարդն իր հողում կբուսնի: 

Լավությու՛ն արա, ջու՛րը գցիր. մարդիկ  չիմանան, ձուկը հո կիմանա: 

Արհեստ ունեցողը մինչև կեսօր սոված  կմնա: 

Տնից որ գնաս, տանդ գինը նոր  կիմանաս: 

Դու ուրիշին օգնի՛ր, Աստված էլ քեզ կօգնի: 

Աշխատանքը գեղեցկացնում է  մարդուն:  

Բարի խոսքը հարստությունից լավ է:  

Աշխատանքը լեռներ շուռ  կտա: 

 

Վարժություն  8․  Լրացնել     առած-ասացվածքներում գտնվող,  բաց թողնված  թվականները:               

 

  Մարտի -----------՝ լագլագը բնին: 

  Էշը---------------- քուռակ էլ  ունենա, ծանր  բեռն  իրեն կմնա: 

  ------------------- թիքեն    համով   կլինի: 

 ---------------------- նապաստակի հետևից  ընկնողը, --------------- էլ  կկորցնի: 

 5.Աչքով ------------------ անգամ տեսնելը, -------------------  անգամ լսածից լավ է: 

 Մեկ  կա ----------------- արժե,  ----------------- կա  ---------------------   չարժե:  

  ------------------- չափի՛ր, ------------------- կտր՛իր: 

 Արջը --------------- երգ  գիտի,   --------------  էլ     տանձի  մասին: 

  -------------------  ոչխարից  -----------------  մորթի  չես հանի:             

 Հարևանիդ  ուզե --------------  կով, որ  Աստված քեզ տա -------------------  : 

Վարժություն 9․  Գտի՛ր իրավիճակին համապատասխան առած-ասացվածքներ: 

 

 Շփման ընթացքում մարդիկ ամենատարբեր նպատակներ կարող են ունենալ՝   

պատկերացրու, որ ընկերոջդ անարդար ճանապարհով խաբել են: Մխիթարիր նրան, 

օգտագործելով առած-ասացվածքներ:  

  

_____________________________________________________________________________________

_____________________________________________________________________________________

_____________________________________________________________________________________ 

 

 

 Վարժություն 10․    Քո ընկերը իր աշխատասիրության շնորհիվ հասել է ցանկալի արդյունքի, 

գովաբանիր նրա խելքն ու աշխատասիրությունը՝ օգտագործելով առած-ասացվածքներ: 

 

 

_____________________________________________________________________________________

_____________________________________________________________________________________

_____________________________________________________________________________________ 

 

 

 

Վարժություն 11․ Ասացվածքներից ընտրիր մեկը և հեքիաթ հորինիր այդ թեմայով։  

 

         Գիտելիքը ուժ է։ 

Հասկացողին մին ասա, չհասկացողին՝ հազար ու մին։ 

Քանի լեզու գիտես, այնքան մարդ ես 

Այս ամենից զատ, կատարեցինք նաև փորձարարական աշխատանք  նույն դպրոցի 4-րդ դասարանի 

աշակերտների հետ՝ նպատակ ունենալով ստուգել, թե որքանով է զարգացել նրանց դատողական 

խոսք կառուցելու կարողությունը։ Կարդացինք Արշավիր Դարբնու  «Պատատուկն ու վազը» առակը՝ 

մինչ այդ անցկացնելով նախապատրաստական զրույց խաղողի վազի ու պատատուկի մասին, 

պարզաբանեցինք, թե մարդկային բնավորության ո՞ր բացասական գիծն է դատապարտվում 

առակում, ո՞ր տողերում է արտահայտված բնագրի հիմնական իմաստը, ի՞նչ է սովորեցնում 

այն և այլն։ 

  Այնուհետև հանձնարարեցինք գրել  փոքրիկ դատողական խոսք՝  փոխելով հերոսներին և 

իբրև վերնագիր ընտրելով որևէ առած կամ ասացվածք։ 

 

 

  Պատատուկն ու վազը                                
Արշավիր Դարբնի 

Պատատուկն  ասաց կորացած վազին. 

-Այնպես խղճում եմ քեզ պես նվազին. 

Խելքդ տվել ես անուշ խաղողին, 

Բեռի տակ կքել ու կպել հողին: 

Իմ օրինակով փաթաթվիր ծառին, 

Զարմանք պատճառիր ամբողջ աշխարհին: 

-Ճիշտ է, -վազն ասաց,- կպած եմ հողին, 

Դա է քաղցրություն տալիս խաղողին: 

Երկինք է հասել կանաչ կատարդ, 

Բայց ու՞ր է, ասա՛, ու՞ր տվածդ բարը… 

Ով ուրիշների հաշվին զորանա, 

Իմացած լինես՝ շուտ կչորանա…  

 

Ստորև բերվում են աշակերտների  աշխատանքները։ 

 

 

Ենոքյան Սուսաննա 

Ծառն արմատով է ծառ 

 

    Ծառ ասելով հասկանում ենք ընտանիք: Ծառը, եթե չխնամես, չի աճի: Ծառի արմատները 

մեր նախնիներն են, իսկ ծառի հսկա կոճղը մեր տան մեծերն են, իսկ ճյուղերը մենք՝ 

փոքրիկներս:  Ծառն առանց արմատ չի կարող լինել, ինչպես մենք՝ առանց տոհմի: Տեղին է 

ասված․  «Ծառն արմատով է ծառ»:   

Առաքելյան Մելինե 

 

Լեզվի կծածին դեղ չկա 

 

    «Լեզվի կծածին դեղ չկա»: Մենք այդ առածից հասկանում ենք, որ մեկը եթե մյուսին 

վիրավորում է, ապա իր խոսքը չի կարողանում ետ վերցնել:  Մարդը իր խոսքը պետք է 

կշռադատի հետո նոր բարձրաձայնի: Իմ ծնողները ինձ սովորեցրել են , որ պետք է 

բարեհամբույր խոսել մյուսների հետ: 

 

  Արշակյան Լևոն 

 

Աշխարհը շինողը և քանդողը լեզուն է 

 

   Մարդը լեզուն օգտագործում է, որ իր մտքերը արտահայտի: Կան մարդիկ, որոնք իրար հետ 

քաղցր բառերով են խոսում, կան նաև մարդիկ, որոնք հայհոյում են, վատ բառերով են 

խոսում՝ վիրավորում: Դրա համար էլ աշխարհը շինողը և քանդողը լեզուն է: 

ԵԶՐԱԿԱՑՈՒԹՅՈՒՆ 

    Մասնագիտական գրականության ուսումնասիրությունն ու վերլուծությունը, տարրական 

դասարաններում դասավանդելու իմ փորձը, մայրենիի դասագրքերի և ուսումնական ծրագրերի 

ուսումնասիրությունը և իմ կողմից անցկացված հետազոտական աշխատանքը թույլ տվեցին 

կատարել հետևյալ հիմնական  եզրակացությունները։ 

1. Ուսումնասիրելով 

հետազոտության թեմայի շուրջ առկա մասնագիտական գրականությունը՝ հանգում ենք այն 

եզրակացության, որ հեղինակները բազմիցս անդրադարձել են և՛ ժողովրդական 

մանրապատում ստեղծագործություններին, մասնավորապես առածներին ու 

ասացվածքներին, և՛ կրտսեր դպրոցականների  խոսք կառուցելու կարողությունների 

ձևավորմանը։ Սակայն կոնկրետ առածների միջոցով դատողական խոսք ձևավորելուն չենք 

հանդիպել։ 

2. Ուսումնասիրելով 

տարրրական դասարանների մայրենիի դասագրքերը՝ եկա այն եզրահանգման, որ 

դասագրքերի հեղինակները կարևորել են ժողովրդական մանրապատումների դերը և 

դասագրքերում ընդգրկել են բազմաթիվ մանրապատում ստեղծագործություններ, 

առանձնապես առածներ ու ասացվածքներ։ Ընդ որում,  կարևորում եմ նշել նաև, որ առածներն 

ու ասացվածքները ոչ թե առանձին, այլ միայն  կարդացած բնագրի հետ միասին են ձևավորում 

կրտսեր դպրոցականների դատողական խոսքը։ 

3.  

4. Ուսուցիչների շրջանում 

կատարած հարցումների տվյալների վերլուծությունը ևս վկայում է, որ մայրենիի դասերին 

առածների ու ասացվածքների ուսումնասիրումը, դրանց ընդգրկվածությունը մայրենիի 

դասագրքերում արդյունավետ են ազդում կրտսեր դպրոցականների  խոսքի ձևավորմանը։ 

 

 

 Իմ ուսումնասիրությունների արդյունքում պարզվեց, որ առածների ու ասացվածքների 

ուղղությամբ կատարված աշխատանքները, անցկացված դասերը, իմ կողմից ստեղծած և 

կիրառած մեթոդական վարժությունների համակարգը մեծապես նպաստեցին կրտսեր 

դպրոցականների դատողական խոսքի ձևավորմանը։ 

Հավելված 1 

 

Մայրենի – 2 

1. Վաչագան Սարգսյան 

2. Հեղինե Խաչատրյան 

3. Ելենա Ջիլավյան 

4. Կարինե Թորոսյան 

Առածներ 

Արջը յոթ երգ գիտի, յոթն էլ տանձի մասին: 

Շատ կարդաս, շատ բան կիմանաս: 

Շատ կարդացողը հասկացող կլինի: 

 

Ասացվածքներ 

Այսօրվա գործը վաղվան չեն թողնի: 

Ով աշխատի նա կուտի: 

Գլխից մեծ գործ բռնել: 

Աշխարհի ծայրին կհասնի, հավը պոչին չի հասնի: 

Աղքատը հացի կարոտ է, հարուստը` ամեն բանի: 

Ամռանը պառկես հովերը,  ձմռանը սատկեն կովերը: 

Ծեր մարդուն պատվի´ր, որ ծերանաս քեզ էլ պատվեն: 

Լավություն արա´, ջուրը գցիր, ձուկը չի իմանա Աստված կիմանա: 

Շատի հետևից ընկնողը քիչն էլ կկորցնի: 

Շան բնի կողքին աղվես չի ապրի: 

Աղվեսն իր պոչն է վկա բերում: 

Պտուղը ծառից հեռու չի ընկնում: 

Լավ ընկերը նեղության ժամանակ է երևում: 

Գլխիցդ մեծ գործեր մի´ բռնիր: 

Ծույլը հաց ուտելիս առողջ է, սովորելիս հիվանդ: 

Մայրենի – 2 

Անժելա Քյուրքչյան 

Լիլիթ Տեր-Գրիգորյան 

Ասացվածքներ 

Հարգի´ր ուսուցչիդ, ինչպես` ծնողիդ: 

Ինչքան իմանաս, մի´ ասա` բավ է, թե շատ իմանաս, ավելի լավ է: 

Գիտելիքը ուժ է: 

Գիտությունը մարդու ամենալավ օգնականն է: 

Կյանքում խելքն ավելի լավ է, քան ուժը: 

Գիրքը մեր լավագույն բարեկամն է: 

Գիրքը անսահման հարստություն է: 

Ամենալավ խաղալիքը միտքն է, ամենալավ ուղեկիցը գիրքն է: 

Աշխարհի մեջ ամեն ինչ կարող ես ձեռք բերել` բացի ծնողներից: 

Հասկացողին մի´ն ասա, չհասկացողին` հազար ու մի´ն: 

Ով որ իր մեծի խրատը լսի, իր գործերի մեջ միշտ կհաջողի: 

Պատերազմը չարիք է: 

Ընկերը փորձանքի մեջ է ճանաչվում: 

Մարդն իր ընկերներով է հարուստ և ուժեղ: 

Ձմռան ձյունը ամռան հացն է: 

 

Առածներ 

Որ միանանք, կուժեղանանք: 

Մեջք մեջքի որ տանք, սարեր շուռ կտանք: 

Մի ձեռքը ծափ չի տա: 

Մի ձեռքը ձեռք է լվանում, երկու ձեռքը` երես: 

Լավությու´ն արա, ջուրը գցիր: 

Նա, ով ծառ է տնկում, իրենից բացի` ուրիշին էլ է սիրում: 

Ընկերը փորձանքի մեջ է ճանաչվում: 

Մայրենի – 3 

Վաչագան Սարգսյան 

Առածներ 

Ինչքան էլ գիտուն լինես, չիմացածդ մի անգետից հարցրու: 

Օտարությոն մեջ ապրողի հացը դառն է, ջուրը թույն: 

Օտար տեղ ապրողի համար մի օրը մի տարի է: 

Իմ լեզվով խոսող օտարն ավելի լավ է, քան իմ լեզուն չիմացող ազգակիցը: 

Հայը մինչև չհոգնի, չի նստի: 

Խելքը բնովի է, ոչ թե գնովի: 

Ուրիշի պարանով հոր մի մտի: 

Ուրիշի ձեռքին նայողը սոված կմնա: 

Ստի տոպրակի բերանը բաց է: 

Սուտն ինչքան էլ բարձր լինի, վրայով մի օր ճամփա կանցնի: 

Ինքը պստիկ` լեզուն մեծ: 

Մեծախոսի ձեռքից բան չի գա: 

Քամին փչի` անտառը խշշա: 

Քամին քարից բան չի տանի: 

Գոռոզ աքլորի տունը աղվեսի փորն է: 

Քանի լեզու գիտես, այնքան մարդ ես: 

Աշխարհը շինողը և քանդողը լեզուն է: 

Թրի կտրածը կլավանա, լեզվի կտրածը չի լավանա: 

Մայրենի – 4 

Վաչագան Սարգսյան 

Առածներ 

Ծառն արմատով է ծառ: 

Որդին բռան մեջ ձվածեղ էլ անի, մոր երախտիքի տակից չի կարող դուրս գալ: 

Զավակի համար հայրն ամենաուժեղն է: 

Ով հայրենիքի համար չի անում ամեն ինչ, նա չի անում ոչինչ: 

Օձն իր շապիկը կփոխի, բնույթը չի փոխի: 

Ամռանը պառկես հովերը, ձմռանը սատկեն կովերը: 

Դատարկ տակառի ձայնը բարձր կլինի: 

Շատ կարդաս, շատ բան կիմանաս: 

Լավ անես` քեզ կանես, վատ անես` քեզ կանես: 

Աղքատը հացի կարոտ է, հարուստը` ամեն բանի: 

Արա ուրիշի´ համար, սովորիր քե´զ համար: 

Շատի հետևից ընկնողը քիչն էլ կկորցնի: 

Սա´յլ ինչ մտքի է, սայլավո´րն ինչ մտքի: 

Կատվի խաղ` մկան մահ: 

Էծը էծին ավելի լավ է, քան ոչխարի մի հոտը: 

Մեկ կա` հազար արժե, հազար կա` մեկ չարժե: 

Ես աղա, դու` աղա, մեր աղունը ո՞վ աղա: 

Գործի անունը տալիս գլխի ցավը բռնում է: 

Ուրիշի ձեռքին նայողը սոված կմնա: 

Մարդ ինչ որ իր ձեռքով կանի, աշխարհը չի անի: 

Ուրիշի ձեռքով ապուր ուտողի բերանը կվառվի: 

Ունքը շինելու տեղ` աչքը հանեց: 

Կուժ քեզ ասեմ, կուլա´, դու´ լսիր: 

Գտավ պուտուկը, գլորվեց խուփը: 

Անունը կա, ամանում չկա: 

Ամռան փուշը` ձմռան նուշը: 

Այսօրվա գործը վաղվան չեն թողնի: 

Լավությու´ն արա, ջուրը գցիր: 

Ինչ որ ցանես, էն էլ կհնձես: 

Ժամանակը ոսկի է: 

Ձյունն ի՞նչ գիտի, թե աղքատը փետ չունի: 

Աջով տուր, որ ձախով առնես: 

Ինչ որ ցանես, այն էլ կհնձես: 

Սարը սարին չի հանդիպի, մարդը մարդուն կհանդիպի: 

Լեզվի կծածին դեղ չկա: 

Ցորեն հաց չունես, ցորեն լեզու ունես: 

Լավ է ոտքից կաղ լինել, քան լեզվից: 

Օձի կծածը կլավանա, լեզվի կծածը չի լավանա: 

Անուշ լեզուն մեղրից քաղցր է: 

Երկար լեզուն կարճացնում է կյանքը: 

Քանի լեզու գիտես այնքան մարդ ես: 

Աշխարհը շինողը և քանդողը լեզուն է: 

Ազնիվ մարդու հացը չի կտրվի, ազնիվ վաստակը հեղեղ կտանի: 

Եղբայրը եղբոր աղբյուրն է, որ ծարավանա` պաղ ջուրն է: 

Սրտով արած փոքրիկ գործը լավ է, քան թե շատ մեծ փորձը: 

Լա´վ բան մտածիր, որ լա´վ բան կատարվի: 

           Մայրենի 4                              

           Դ. Գյուրջինյան 

           Առածներ 

Լավ վարդն իր հողում կբուսնի: 

Գիտունի հետ քար քաշի, անգետի հետ ճամփա մի գնա: 

Գյուղ կանգնի գեфրն կկոտրի: 

Ուս- ուսի որ տանք, սարեր շուռ կտանք: 

Մի լինիր ուրագի պես, միշտ դեպի քեզ, միշտ դեպի քեզ: 

Այլ եղիր սղոցի պես, մին դեպի քեզ, մին դեպի մեզ:  

Լավություն արա, ջուրը գցիր, մարդիկ չիմանան. Ձուկը հո՞ կիմանա: 

Էծը էծին ավելի լավ է, քան ոչխարի մի հոտը: 

Մեկ կա՝ հազար արժե, հազար կա՝ մեկ չարժե: 

Կատվի խաղ՝ մկան մահ: 

Լավ անես, քեզ կանես, վատ անես, քեզ կանես: 

Խելքը բնովի է, ոչ թե գնովի: 

Ով ինչ կանի իրեն կանի: 

Արդարը որ մազ դառնա, չի կտրվի, խարդախը, որ գերան դառնա, կկոտրվի: 

Տաշած քարը գետնին չի մնա: 

Ինքը՝ պստիկ, լեզուն՝ մեծ: 

Ազնիվ մարդու հացը չի կտրվի, անազնիվ վաստակը հեղեղը կտանի: 

Ամռան փուշը՝ ձմռան նուշը: 

Այսօրվա գործը վաղվան չեն թողնի: 

Մեծախոսի ձեռքից բան չի գա: 

Ով աշխատի նա կուտի: 

Ով ալարի, ոչ դալարի: 

Լավություն արա, ջուրը գցիր: 

Քամին քարից բան չի տանի: 

Ինչ որ ցանես, էն էլ կհնձես: 

Ժամանակը ոսկի է: 

Ձյունն ի՞նչ գիտի, թե աղքատը փետ չունի: 

Քամին փչի՝ անտառը խշշա: 

Ով՝ մրջյուն, ով՝ ճպուռ: Ընտրի՛ր ինքդ: 

Աջով տուր, որ ձախով առնես: 

Հիմարի գլխի պատճառով տուժում են ոտքերը: 

Ջուրն էկել, ջրաղացն է  տարել, դու չախչախն ես փնտրում: 

Ի՜նչ ես կորցրել, ի՜նչ ես ման գալիս: 

Կռվի մեջ փլավ չեն բաժանում: 

 

 

 

Հավելված 2 

Բարբառային առած-ասացվածքներ 

Մեկ աչքը մյուսին օգուտ չունի: 

Հացը հորիցը, որդին փորիցը: 

Ուրիշի հացով փոր չի կշտանա: 

Օտարի ձագը՝ պատի ծակը: 

Բաղը չամիչ շատ կա- ընձի ի՜նչ: 

Ուրիշի պարանով  հորը մի մտի: 

Ուրիշի ձեռով կրակ մի ՛ բռնե: 

Ուրիշի ձեռով հաց մի ուտի: 

Ուրիշի ձեռին աշողը անօթի կմնա: 

Ուրիշի ձեռքով ապուր ուտողը բերանը կը վառե: 

Քու մի կովը լավ ա, քանց հարևանիդ տասը: 

Մարդ ինչ որ իր ձեռով կանի, աշխարհ չի անի: 

Իշու բեռն որ ընկավ՝ տեր ուժով կըլլի քանց էշ: 

Էս ձեռն էն ձեռին մուհտաջ չըլնի: 

Գելին հարցրին՝ շլինքդ  խի՞ա հաստ .ասեց՝ ընդուր որ իմ բանը ես իմ ձեռովն եմ տենում: 

Կեր քու փորցուկ թան, մի ուտի ուրիշի անփորց մածուն: 

Իմ ցամաք հացը լավ է ինձ համար, քանց ձեր ղաբլու փլավը: 

Ամեն մարդ իրեն կարպետը ջրեն ինքը  պիտի հանե:  

Շատ մի՛ սիրիլ ատել կա, շատ մի՛ ատիլ սիրիլ կա: 

Արջը ձագը շատ սիրելուն սխմրտեր խեղդեր է: 

Շատ ծիծաղը լաց կբերե: 

Ծիծաղը լավ բան ա, թե վերջը լաց չդառնա: 

Շատ անօթնալ՝ տաշտին, շատ կեղտոտնալ՝ սապոնին վնաս է: 

Ամեն բան աղով, աղն էլ համով: 

Մեղր ալ անուշ է, շատ ուտողին կվնասե: 

Ուշ արի, նուշ արի: 

Տարով ի գաս՝ սուլթան ես, ամսով ի գաս՝ ղոնաղ ես, ամեն օր ի գաս՝  անհամ ես: 

Թելը որ շատ բարակեց կը կտրվի: 

Կաթը ըլնելուս կը թափի: 

Կոտրած ընկուզը հազարն անցավ: 

Շատ մի անուշնար, ճանճերը վրադ  փակչին կու: 

Ոտքդ կարպետովդ մին արա: 

Էն քարը մի՛ վեր ունի, որին ուժդ չի պատում: 

Ամեն հավք ղազու հավկիթ չածա: 

Եզն որ գոմշի հետ կռվի՝ կոտոշը կը կոտրվի; 

Մի ձեռով երկու ձմերուկ չեն բռնի: 

Երկու ժամին լուսարար՝ մեկին սևերես: 

Երկու նապաստակի ետևեն վազողը մեկն էլ չի բռնիլ: 

Վռազողին տղա չի ըլնի: 

Շուտ քալողը շուտ կը հոգնի: 

Շուտ վազողը շուտ չի հասնիր: 

Շատ շտապողը երկու անգամ կնստի: 

Շտապողին չի հաջողվիլ: 

Հանդարտ գնացողը շուտ կերթա: 

Կամաց-կամաց, բամպակը կըլլի մանած: 

Ուշ լինի, նուշ լինի: 

Ամեն բան իր ժամանակն ունե: 

Երկաթը տաք-տաք կը ծեծեն: 

Կռվի օր կռիվ, հաշտության օր  հաշտություն: 

Հերվա մեռելը էս տարի չեն թաղում: 

Կարմիր ձուն Զատիկին կը սազի: 

Գառը գարնանը, ձինը ձմռանը:  

Ժամանակ կա լռելը ոսկի է, խոսելը՝ արծաթ, ժամանակ կա խոսելը ոսկի է, լռելը՝ արծաթ: 

Վախտը վախտին, արծան կըլնես փափուկ թախտին: 

Ծակ հուլունքը գետնին մնալ չի 

Արդար եղը ջուրի տակ չի մնալ: 

Ուրիշին ավելի լավ է թվում, քան իրենը: 

Չառավ իր գեղի գեշը, առավ օտարի էշը: 

Ամեն մարդի մեղք իրենից կուզեն: 

Թողիր սարքած սեղանը, դեմ առար փակված դռանը: 

Լավա ճանճի գլուխ ըլնի, քանց առյուծի փոչ: 

 

 


